REPUBLIKA E KOSOVIS - PEITYB/IMKA KOCOBO - REPUBLIC OF KOSOVO
GJYKATA KUSHTETUESE
YCTABHHU CyY4
CONSTITUTIONAL COURT

Prishtiné, 7 maj 2020
Nr. ref.:VMP 1564/20

VENDIM PER MASE TE PERKOHSHME

né
rastin nr. KO72/20

parashtrues

Rexhep Selimi dhe 29 deputeté té tjeré té Kuvendit té Republikés sé
Kosovés

Vlerésim i kushtetutshmeérisé sé Dekretit té Presidentit té Republikés sé
Kosovés, nr. 24/2020, té 30 prillit 2020

GJYKATA KUSHTETUESE E REPUBLIKES SE KOSOVES

e pérbére nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar



Parashtruesit e kérkeseés

1.

Kérkesa éshté dorézuar nga: Rexhep Selimi, Yllza Hoti, Liburn Aliu, Fatmire
Mulhaxha Kollgaku, Arbérie Nagavci, Hekuran Murati, Fitore Pacolli,
Hajrullah Ceku, Saranda Bogujevci, Jahja Koka, Mefail Bajginovei, Valon
Ramadani, Mimoza Kusari Lila, Fitim Uka, Shpejtim Bulliqi, Artan Abrashi,
Arbér Rexhaj, Arbéresha Kryeziu Hyseni, Labinoté Demi Murtezi, Alban
Hyseni, Gazmend Gjyshinca, Arta Bajraliu, Enver Haliti, Agon Batusha, Dimal
Basha, Fjolla Ujkani, Fitim Haziri, Elbert Krasniqi, Eman Rrahmani, Salih
Zyba (né tekstin e métejmeé: parashtruesit e kérkesés), qé té gjithé deputeté té
Kuvendit té Republikés s€ Kosovés (né tekstin e métejmé: Kuvendi).

Akti 1 kontestuar

2.

Parashtruesit e kérkesés kontestojné Dekretin e Presidentit té Republikés sé
Kosovés, nr. 24/2020, té 30 prillit 2020 (né tekstin e métejmeé: Dekreti) me té
cilin z. Avdullah Hoti, i propozohet Kuvendit té Republikés sé Kosovés si
kandidat pér Kryeministér pér té formuar Qeveriné e Republikés sé Kosovés.

Objekti i ¢céshtjes

3.

Objekt i ¢éshtjes sé kérkesés éshté vlerésimi i kushtetutshmérisé sé aktit té
kontestuar, pér té cilin parashtruesit e kérkesés pretendojné se nuk éshté né
pajtueshméri me paragrafin 1 té nenit 4 [Forma e Qeverisjes dhe Ndarja e
Pushtetit], paragrafin 2 té nenit 82 [Shpérndarja e Kuvendit], paragrafin 14 té
nenit 84 [Kompetencat e Presidentit] si dhe nenin 95 [Zgjedhja e Qeveris€] té
Kushtetutés sé Republikés sé Kosovés (né tekstin e métejmeé: Kushtetuta).

4.  Parashtruesit e kérkesés kérkojné nga Gjykata Kushtetuese e Republikés sé
Kosovés (né tekstin e métejmé: Gjykata) qé té vendosé masé té pérkohshme
“mbi Dekretin né ményre gé té parandalohen démet e pariparueshme per
palén dhe institucionin”.

5.  Parashtruesit e kérkesés po ashtu kérkojné mbajtjen e seancés dégjimore
publike.

Baza juridike

6. Kérkesa bazohet né nenin 113, paragrafi 2, nén-paragrafi 1 [Juridiksioni dhe

Palét e Autorizuara] té Kushtetutés, né nenet 29 [Saktésimi i kérkesés] dhe 30
[Afatet] té Ligjit pér Gjykatén Kushtetuese té Republikés sé Kosovés, nr. 03/L-
121 (né tekstin e métejmeé: Ligji) dhe rregullat 32 [Parashtrimi i kérkesave dhe
pérgjigijeve] dhe 67 [Kérkesa né pajtim me nenin 113.2 (1) dhe (2) té
Kushtetutés dhe neneve 29 dhe 30 té Ligjit] té Rregullores s€ punés té Gjykatés
Kushtetuese té Republikés sé Kosovés, nr. 01/2018 (né tekstin e métejme:
Rregullorja e puné€s).



Procedura né Gjykaté

7.

10.

11.

12,

13.

14.

15.

Mé 30 prill 2020, rreth orés 17:00, parashtruesit e kérkesés e dorézuan
kérkesén né Gjykate.

Né té njéjtén daté, Kryetarja e Gjykatés caktoi gjyqtarin Nexhmi Rexhepi
Gjyqtar raportues dhe Kolegjin shqyrtues, té pérbéré nga gjyqtarét: Bekim
Sejdiu (kryesues), Gresa Caka-Nimani dhe Radomir Laban (anétar€).

Né té njéjtén dité, Gjykata, pérmes postés elektronike, njoftoi parashtruesit e
kérkesés pér regjistrimin e kérkesés.

Né té njejtén dité, Gjykata e njoftoi pér regjistrimin e kérkesés Presidentin e
Republikés sé Kosovés (né tekstin e métejmé: Presidenti); Kryetaren e
Kuvendit té Republikés sé Kosovés (né tekstin e métejmé: Kryetarja e
Kuvendit), té cilés iu kérkua qé njé kopje e kérkesés t'iu dorézohet té gjithé
deputetéve té Kuvendit; Kryeministrin e Republikés sé Kosovés né detyré (né
tekstin e métejmé: Kryeministri); si dhe, Avokatin e Popullit.

Gjykata i ka njoftuar té gjitha palét e interesuara t€ cekura mé lart se komentet
e tyre: (i) lidhur me kérkesén pér caktim t€ masés sé pérkohshme, nése kané,
duke pas parasysh urgjencén e rastit, t'i paragesin né Gjykaté, deri mé 1 maj
2020, né orén 12:00; ndérsa (ii) komentet lidhur me meritat e kérkesés, nése
kané, t'i paragesin né Gjykaté jo me voné se mé 8 maj 2020, né orén 16:00.

MEé 1 maj 2020, para orés 12:00, Gjykata pranoi njé shkresé nga Shefi i Grupit
Parlamentar t€ Listés Serbe, deputeti Slavko Simi¢, pérmes sé cilés u kérkua
nga Gjykata qé té jepet afat shtesé pér té paraqgitur komente lidhur me maseén e
pérkohshme ngase kérkesén KO72/20 e kané pranuar vetém né gjuhén shqipe.

NEé té njéjtén daté, Gjykata iu pérgjigj deputetit Slavko Simi¢ duke e njoftuar se
kérkesa KO72/20 éshté pranuar né Gjykaté vetém né gjuhén shqipe dhe se
Gjykata e ka dérguar pér pérkthim urgjent menjéheré pas pranimit té€ saj.
Gjykata ia dérgoi kopjen e ploté té kérkesés né gjuhén serbe, deputetéve né
fjalé. Gjykata po ashtu miratoi kérkesén e tyre pér shtyerje té afatit pér dorézim
té€ komenteve pér masé té pérkohshme deri né orén 16:00 té datés 1 maj 2020.

MEé 1 maj 2020, brenda afatit té pércaktuar, Gjykata ka pranuar komente lidhur
me masén e pérkohshme nga palét né vijim: Presidenti, Kryetarja e Kuvendit,
Kryeministri, Grupi Parlamentar i Lidhjes Demokratike t€ Kosovés, deputeti
Arban Abrashi dhe deputeti Shkémb Manaj.

Mé 1 maj 2020, Gjyqtari Raportues i rekomandoi Gjykatés miratimin e masés
sé pérkohshme. Po té njéjtén daté, Gjykata, me shumicé votash, vendosi té
miratojé masén e pérkohshme deri mé 29 maj 2020, respektivisht té pezullojé
zbatimin e métejmé té Dekretit té kontestuar té Presidentit.

Pérmbledhja e fakteve

16.

ME 6 tetor 2019, u mbajtén zgjedhjet e parakohshme pér Kuvend.

17.

18.

19.

20.

21.

22,

23.

24.

Mé 27 néntor 2019, KQZ certifikoi rezultatet e zgjedhjeve pér Kuvend, bazuar
né listén vijuese té rezultateve té zgjedhjeve:

Lévizja VETEVENDOSJE!, 29 deputeté;

Lidhja Demokratike e Kosovés, 28 deputeté;
Partia Demokratike e Kosovés, 24 deputeté;
AAK-PSD Koalicioni 100% Kosové, 13 deputeté,;
Srpska Lista, 10 deputeté;

Nisma Socialdemokrate — Aleanca Kosova e Re, Partia e Drejtésisé, 6
eputeté;

Koalicija “Vakat”, 2 deputeté;

Kosova Demokratik Tyrk Partisi, 2 deputeté;
Partia Liberale Egjiptiane, 1 deputeté;

Nova Demokratska Stranka, 1 deputet;

Partia e Ashkalinjéve pér Integrim, 1 deputet;
Iniciativa e Re Demokratike e Kosovés, 1 deputet;
Jedinstvena Goranska Partija, 1 deputet;

Partia Rome e Bashkuar e Kosovés, 1 deputet.

Mé 26 dhjetor 2019, u konstituua Kuvendi.

Mé 20 janar 2020, Presidenti nxori Dekretin me té cilin z. Albin Kurti, iu
propozua Kuvendit si kandidat pér Kryeministér pér té formuar Qeveriné.

Mé 3 shkurt 2020, Kuvendi zgjodhi Qeveriné me Kryeministér z. Albin Kurti.

Mé 20 mars 2020, njé numeér i deputeteve té Kuvendit dorézuan né Kryesi té
Kuvendit mocionin e mosbesimit ndaj Qeverisé.

Mé 25 mars 2020, Kuvendi, miratoi mocionin e mosbesimit ndaj Qeveriseé.

Pas késaj date, Gjykata véren se ka pasur komunikime t€ shkémbyera rreth
caktimit té mandatarit pér formimin e Qeverisé. [Sqarim i Gjykatés: té gjitha
komunikimet dhe shkémbimet e letrave né fjalé do té reflektohen né vendimin
pérfundimtar té Gjykatés].

Mé 30 prill 2020, Presidenti nxori Dekretin e kontestuar i cili pérmban tri

pika, si né vijim:

“1.  Z.Avdullah Hoti, i propozohet Kuvendit té Republikés sé Kosovés si
kandidat pér Kryeministér pér té formuar Qeveriné e Republikés sé¢
Kosoveés.

2. Kandidati nga pika I e kétij Dekreti, jo mé voné se pesémbédhjeté (15)
dité pas emérimit, paraqet pérbérjen e Qeverisé para Kuvendit té
Republikés sé Kosovés dhe kérkon miratimin nga ana e Kuvendit.

3. Dekreti hyn né fuqi né datén e nénshkrimit.”



25.

Dekreti i lartcekur i Presidentit theksohet té jeté nxjerré mbi bazén e:

1) paragraféve (4) dhe (18) té nenit 84 [Kompetencat e Presidentit] té
Kushtetutés dhe nenit 95 [Zgjedhja e Qeverisé] té€ Kushtetutés;

(i)  nenit 6 té Ligjit nr. 03/1.-094 pér Presidentin e Republikés sé Kosovés;

(i) Aktgjykimit té Gjykatés Kushtetuese né rastin KO103/14 té 1 korrikut
2014; dhe

(iv)  né rrjedhé té propozimit té Lidhjes Demokratike t€ Kosovés, t€ pranuar
nga Zyra e Presidentit mé 30 prill 202o0.

Pretendimet e parashtruesve té kérkesés

26.

Parashtruesit e kérkesés pretendojné se Dekreti i kontestuar i Presidentit nuk
éshté né pajtueshméri me paragrafin 1 té nenit 4 [Forma e Qeverisjes dhe
Ndarja e Pushtetit], paragrafin 2 t€ nenit 82 [Shpérndarja e Kuvendit],
paragrafin 14 té nenit 84 [Kompetencat e Presidentit] si dhe nenin 95
[Zgjedhja e Qeverisé] té Kushtetutés. Parashtruesit e kérkesés e kundérshtojné
né térési Dekretin e kontestuar. [Sqgarim i Gjykateés: té gjitha pretendimet e
parashtruesve té€ kérkesés lidhur me pranueshmeériné e kérkesés dhe meritat e
saj né detaje do té paraqgiten né vendimin pérfundimtar té Gjykatés. Né kété
Vendim pér masé té pérkohshme, Gjykata éshté fokusuar vetém né kérkesén
pér masé té pérkohshme].

Lidhur me kérkesén pér caktim té masés sé pérkohshme

27.

28.

Lidhur me masén e pérkohshme, parashtruesit e kérkesés theksojné se “masa e
pérkohshme [...] éshté né interesin publik, sepse njé veprim i Kuvendit bazuar
né dekretin kundeér kushtetues té Presidentit [...] do t'1 shkaktonte dém té
pariparueshém palés, ngase: a) Qeveria qé do té votohej bazuar né keté
dekret do té merrte vendime qé prekin interesin publik té cilat pastaj do té
shpalleshin nule nése veté dekreti éshté jo- kushtetues; b) Qeveria do
te duhej té shfrytézonte resurset publike/buxhetin, shfrytézim ky gé
do té ishte i kundérligjshém; c) Qeveria do té mund té ndérmerrte veprime
dhe masa qé prekin té drejtat kushtetuese té qytetareve, shkaku i pandemisé;
d) Nése me skenarin gé votohet geveria bazuar né kété dekret nr. 24/2020
dhe pas njé-dy apo tre muajsh p.sh shpallet jo kushtetuese zgjedhja e
Qeverisé, nga ai moment ajo qeveri duhet té nderprejé ¢do veprimtari. Né até
situate, asnjé Qeveri nuk do té ishte né detyré, e Kosova nuk mund té ngelé
deri né zgjedhje té reja edhe pa Qeveri kujdestare, prandaj éshté e
domosdoshme qé para votimit té Qeverise, té dihet pérputhshméria me
Kushtetutén e asaj proceduré” duke potencuar mé tej, implikimet e mundshme
ekonomike, ndérkombétare si dhe démtimin e interesit publik.

Pér té mbéshtetur argumentet e tyre ata thirren edhe né rastin e Gjykatés
KO119/14 ku Gjykata kishte nxjerré masé té€ pérkohshme pér té pezulluar
vendimin pér zgjedhjen e Kryetarit té Kuvendit duke argumentuar se me rastin
e zgjedhjes sé Qeverisé rreziku pér shkaktimin e démit dhe interesi publik
éshté edhe mé i madh.



29.

30.

Prandaj, parashtruesit konsiderojné se kérkesa ka plotésuar kriterin e
pércaktuar nga dispozitat kushtetuese dhe ligjore té cilat jané materializuar
pérmes vendimeve té Gjykatés qé kérkesa e tyre t€ konsiderohet si prima facie
e pranueshme dhe Gjykata té vendosé masén e pérkohshme.

Rrjedhimisht, duke i marré parasysh argumentet e paragitura né pérmbajtjen e
késaj kérkese si dhe né bazé té€ nenit 27 paragrafi 1 té Ligjit pér Gjykatén
Kushtetuese, parashtruesit kérkojné nga Gjykata Kushtetuese gé té marré
vendim pér vendosjen e masés sé€ pérkohshme mbi pezullimin e efektin juridik
té Dekretit t€é Lkontestuar né ményré qé té parandalohen démet e
pariparueshme pér palén dhe institucionin, si dhe pér t€ mbrojtur interesin
publik.

Komentet e pranuara lidhur me masén e pérkohshme

5.

32.

33:

34.

Brenda afatit t€ dhéné nga Gjykata, respektivisht deri mé 1 maj 2020 né ora
12:00, komente lidhur me kérkesén e parashtruesve pér vendosjen masés sé
pérkohshme lidhur me aktin e kontestuar, kané paraqitur: Presidenti,
Kryetarja e Kuvendit, Kryeministri, Grupi Parlamentar i Lidhjes Demokratike
té Kosovés, deputeti Arban Abrashi dhe deputeti Shkémb Manaj. Qéndrimet e
tyre Gjykata do t’i prages né ményré té pérmbledhur né vazhdim.

Presidenti, né komentet e tij lidhur me kérkesén arsyeton, mes tjerash, se
kérkesa e parashtrueseve lidhur me vendosjen e masés sé pérkohshme nuk i
plotéson kushtet e parapara ligjore pér vendosjen e masés s€ pérkohshme,
pérkatésisht parashtruesit nuk kané treguar se rasti éshté prima facie i
pranueshém, nuk kané déshmuar se me zbatimin e aktit t€ kontestuar do té
pésojé déme té pariparueshme dhe nése vendosja e masés s€ pérkohshme do té
ishte me interes publik. Presidenti, paraqiti géndrimin e tij se kérkesa e
parashtruesve nuk ofron argumente qé déshmojné se Dekreti i kontestuar nuk
éshté né pajtueshméri me Kushtetutén. Po ashtu theksoi se formimi i “njé
qeverie gé ka legjitimitetin pér té marr vendime té réndésishme pér qeverisjen
e vendit [...] do té ishte né interesin publik.” Kjo, sipas tij, duke marré pér bazé
masat qé duhet ndérmarré me urgjencé lidhur me pandeminé COVID-19 por
edhe duke marré pér bazé faktin qé né fushén e marrédhénieve ndérkombeétare
“vetém njé Qeveri me legjitimitet nga Kuvendi, mund t'i pérfaqésoj interesat e
Republikés sé Kosové brenda dhe jashté vendit [...].” Andaj, Presidenti kérkon
qé té refuzohet kérkesa pér masé té pérkohshme.

Kryetarja e Kuvendit né komentet e saj lidhur me kérkesén pér masé té
pérkohshme, arsyeton mes tjerash se masa e pérkohshme éshté e nevojshme
duke pasur parasysh kompleksitetin e procedurés kushtetuese pér formimin e
qeverisé dhe paqartésive mbi kété proceduré. Ajo mé tej arsyeton vendosjen e
masés sé pérkohshme pér shkak se vetém né kété ményré do té garantohet qé
Kuvendi i Kosovés, si institucioni mé i larté né sistemin toné politik, nuk do té
marré vendime qé mund té rezultojné kundér kushtetuese, e qé pér pasojé do
té démtonin réndé besimin e publikut dhe veté integritetin e kétij institucioni.

Kryeministri né pérgjigjen e tij, lidhur me kérkesén pér masé té pérkohshme,
thekson se Qeveria vleréson se Gjykata duhet té aprovojé masén e pérkohshme
pasi jané plotésuar kriteret ligjore, mes tjerash, pasi parashtruesit kané

35-

36.

37-

déshmuar se rasti éshté prima facie i pranueshém, dhe gjithashtu, kané
déshmuar se vendosja e masés sé pérkohshme éshté né interesin publik dhe i
shérben administrimit té drejtésisé, respektivisht administrimit té rastit pa
presion kohor. Kryeministri shton mé tej se masat e pérkohshme jané
vendosur gjithmoné nga Gjykata né rastet kur para saj jané kontestuar pozitat
kryesore té institucioneve shtetérore.

Grupi parlamentar i Lidhjes Demokratike t€ Kosovés né pérgjigjen e tyre
theksojné se nuk jané plotésuar kushtet ligjore pér vendosjen e masés sé
pérkohshme. Ata vecanérisht potencojné faktin se nuk éshté e nevojshme
vendosja e masés sé pérkohshme pasi sipas praktikes sé Gjykatés edhe nése
akti i kontestuar do té shpallej jo-kushtetues, atéheré Gjykata do té mund té
vendoste se efekti i vendimit do té ishte pér té ardhmen dhe nuk do té kishte
efekt prapaveprues, dhe rrjedhimisht nuk do té krijohen déme té
pariparueshme.

Deputeti Arban Abrashi né pérgjigjen e tij lidhur me kérkesén pér masé té
pérkohshme kérkon nga Gjykata qé t€ hedhé poshté kérkesén pér masé té
pérkohshme dhe t'i hapé rrugé themelimit té€ njé Qeverie té ligishme dhe me
mbéshtetje nga pérfagésuesit e sovranit, né ményré qé Qeveria e re té jeté né
gjendje té kryej funksionet dhe pritjet qé ekonomia e vendit i ka né kéto dité té
urgjencés dhe nevojés. Sipas tij, ¢do shtyerje e afatit dhe njékohésisht
themelimit té Qeverisé sé re me kapacitete té€ plota Kushtetuese, rrit démin
ekonomik, shkakton pasoja té rénda ekonomike madje déme té pariparueshme
né ekonominé dhe shogériné kosovare.

Deputeti Shkémb Manaj lidhur me kérkesén e parashtruesve pér vendosjen e
masés sé pérkohshme thekson se duke marré parasysh faktin se marrja e
masés sé pérkohshme éshté e nevojshme pér té evituar rrezige ose déme té
pariparueshme, ose nése marrja e kétyre masave éshté né interes publik, né
rastin konkret, jo g€ nuk pérmbushen kéto kritere ligjore pér marrjen e masés
sé pérkohshme, por pérkundrazi, marrja e masés sé pérkohshme do bénte
déme té pariparueshme dhe do t€ ishte né kundérshtim té ploté me interesin
publik, sepse, mes tjerash, Qeveria e shkarkuar nuk ka kapacitet pér té
ndérmarré nisma ligjore dhe si rrjedhojé e késaj nuk mundet g€ té€ menaxhojé
gjendjen emergjente né vend pér shkak té pandemisé me COVID-19. Andaj, ai
kérkon nga Gjykata qé té refuzojé kérkesén pér vendosjen e masés sé
pérkohshme.

Vlerésimi i kérkesés pér maseé té pérkohshme

38.

39-

Pér té béré vlerésimin e kérkesés pér masé té pérkohshme, Gjykata sé pari
shqyrton nése kérkesa i ka pérmbushur kriteret pérkatése, té pércaktuara me
Kushtetuté dhe té specifikuara mé tej me Ligj dhe me Rregullore té€ punés.

Fillimisht, Gjykata i referohet paragrafit 1, t€ nenit 113 [Juridiksioni dhe Palét e
Autorizuara] té€ Kushtetutés, i cili pércakton se “Gjykata Kushtetuese vendos
vetém pér rastet e ngritura para gjykatés né ményré ligjore nga pala e
autorizuar’.



40.

41.

42.

Pérvec késaj, Gjykata i referohet nenit 113.2 (1) té Kushtetutés, i cili pércakton

“2. Kuvendi i Kosovés, Presidenti i Republikés sé Kosovés, Qeveria dhe
Avokati i Popullit jané té autorizuar té ngrené rastet né vijim:

(1) ¢éshtjen e pérputhshmeriseé sé ligjeve, té dekreteve té Presidentit e té
Kryeministrit dhe té rregulloreve té Qeverisé, me Kushtetutén;”

Neé kété drejtim, Gjykata u referohet edhe neneve 29 [Saktésimi i kérkesés] dhe
30 [Afatet] té Ligjit qé parashohin:

Neni 29
Saktésimi i kérkesés

1. Kérkesat e ngritura né pajtim me nenin 113 paragrafi 2 té Kushtetutés
do té parashtrohen nga njé e katérta (1/4) e deputetéve té Kuvendit té
Republikés se Kosovés, |...].

2. Kérkesa e ngritur kundér aktit té kontestuar sipas nenit 113, paragrafi 2
té Kushtetutés duhet té specifikojé, inter alia, nése i téré akti i kontestuar
apo pjesé té vecanta té ketij akti konsiderohen té jené né kundérshtim me
Kushtetuten.

3. Keérkesa do té specifikojé kundérshtimet e ngritura kundér
kushtetutshmeérisé sé aktit té kontestuar.

Neni 30
Afatet

Kérkesa e ngritur né pajtim me nenin 29 té kétij ligji duhet té parashtrohet
brenda afatit prej gjashté (6) muajve pas hyrjes né fuqi té aktit te
kontestuar.

Gjykata po ashtu i referohet edhe rregullit 67 [Kérkesa né pajtim me nenin
113.2 (1) dhe (2) té Kushtetutés dhe neneve 29 dhe 30 té Ligjit] té Rregullores
s€ punés, gé pércakton:

“(1) Kérkesa e parashtruar sipas kétij rregulli duhet té pérmbushé kriteret
e pércaktuara me nenin 113.2 (1) dhe (2) té Kushtetutés dhe me nenet 29
dhe 30 té Ligjit.

(2) Kur njé kérkesé parashtrohet né pajtim me nenin 113.2 té Kushtetutés,
pala e autorizuar duhet té tregojé, inter alia, nése permbajtja e ploté e
aktit té kontestuar ose pjesé té caktuara dhe cilat pjesé té aktit té
pérmendur konsiderohen té jené né papajtueshméri me Kushtetutén.

(3) Kérkesa specifikon kundérshtimet e ngritura kundér kushtetutshmeérisé
sé aktit té kontestuar.

(4) Kérkesa sipas kétij rregulli duhet té dorézohet brenda njé periudhe prej

gjashté (6) muajsh nga dita e hyrjes né fuqi té aktit té kontestuar.”

43. Gjykata i referohet po ashtu paragrafit 2 té nenit 116 [Efekti Juridik i
Vendimeve] té Kushtetutés, qé pércakton:

“I...0

2. Pérderisa procedura té mos pérfundojé para Gjykatés Kushtetuese, ajo
mund té suspendojé pérkohésisht veprimin ose ligjin e kontestuar, derisa
te merret vendimi i Gjykatés, nése konsideron gé aplikimi i veprimit a
ligjit té kontestuar, mund té shkaktoj déme té pariparueshme.

[...].”

44. Gjithashtu, Gjykata i referohet nenit 27 [Masat e pérkohshme] té Ligjit, qé
parasheh:

“1. Gjykata Kushtetuese sipas detyrés zyrtare ose me kérkesé té palés
mund té vendosé pérkohésisht masa té pérkohshme ndaj njé ¢éshtjeje gé
éshté objekt i procedureés, nése kéto masa jané té nevojshme pér té evituar
rrezige ose déme té pariparueshme, ose nése marrja e kétyre masave té
pérkohshme éshté né interes publik.

2. Kohézgjatja e masave té pérkohshme duhet té jeté e arsyeshme dhe
proporcionale.”

45. Né fund, Gjykata rikujton rregullin 57, paragrafét (4) dhe (6), té€ Rregullores sé
punés, gé specifikojné:

Rregulli 57 (4) i Rregullores sé punés

[...] Para se Kolegji shqyrtues t¢é mund té rekomandojé pranimin e
kérkesés pér masé te pérkohshme, ai duhet té konstatojé qé:

(a) pala gé kérkon masen e pérkohshme ka treguar rastin prima facie pér
meritat e kérkesés dhe, nése akoma nuk éshté wvendosur per
pranueshmériné e saj, rastin prima facie pér pranueshmériné e kérkeses;

(b) pala gé kérkon masé té pérkohshme ka déshmuar se do té pésojé déme
té pariparueshme nése nuk lejohet masa e perkohshme; dhe

(c) masa e pérkohshme éshté me interes publik

[..]
Rregulli 57 (6) i Rregullores sé punés

“[...] Nése kérkesa pér masé té pérkohshme ka paraqitur déshmite e
nevojshme, qofté térésisht ose pjesérisht, Gjykata do ta miratojé kérkesén,
duke paragqitur faktet dhe arsyet ligjore per t¢ mbéshtetur vendimin dhe
kohén gjaté té cilés masa e pérkohshme do té jeté né fuqi. Nuk mund té
merret vendim pér masé té pérkohshme, pérve¢ nése specifikohet data e

46.

47.

48.

49.

50.

51.

skadimit té tij. Megjithaté, data e skadimit mund té zgjatet me vendim
tjetér té Gjykatés [...].”

Né dritén e kornizés sé mésipérme normative, pér tu shqiptuar njé masé e
pérkohshme kérkohet qé pala parashtruese sé pari té tregojé rastin prima facie
pér meritat e kérkesés.

Lidhur me kété kriter, Gjykata konsideron se parashtruesit e kérkesés kané
arritur té tregojné rastin prima facie para Gjykatés pérmes pretendimeve té
ngritura n€ kérkesé dhe arsyetim té tyre.

Pérveg kriterit té paré procedural, té€ elaboruar mé sipér, Ligji dhe Rregullorja e
punés parashohin edhe dy baza té tjera, mbi té cilat mund té vendoset masa e
pérkohshme. Baza e paré ka té bé€jé me kushtin qé pala qé kérkon masé té
pérkohshme té arrijé té déshmojé se masa e pérkohshme éshté e nevojshme
“pér tu evituar rrezige ose déme té pariparueshme”. Ndérsa baza e dyté ka té
béjé me argumentimin, pérkatésisht konstatimin qé masa e pérkohshme éshté
me “interes publik.”

Né kété drejtim, Gjykata vleréson se kérkesa e parashtruesve ngrité njé séré
¢éshtjesh té nivelit kushtetues pérkitazi me funksionimin demokratik té
institucioneve kushtetuese té€ Republikés sé Kosovés dhe ndarjen e pushteteve.
Té tilla ¢éshtje, pa vendosjen e masés sé pérkohshme, kané potencial té
shkaktojné déme té pariparueshme né aspekt t€ rendit kushtetues té
Republikés sé Kosovés dhe funksionimit té institucioneve kyce né Republikén e
Kosovés - né kuptim t€ nenit 116, paragrafi 2 t€ Kushtetutés, nenit 27 paragrafit
1 té Ligjit dhe rregullit 57, paragrafi (4) pika (b) té Rregullores se punés.
Gjykata pér rrjedhojé konstaton se parashtruesit e kérkesés kané déshmuar se
miratimi i kérkesés pér masé€ té pérkohshme éshté i domosdoshém pér té
evituar rrezige ose déme té pariparueshme.

Pér mé tepér, Gjykata konsideron se ¢é€shtjet kushtetuese t€ ngritura né kété
kérkesé lidhur me respektimin dhe zbatimin e dispozitave kushtetuese qé
rregullojné funksionimin demokratik té institucioneve té themeluara me
Kushtetuté dhe ndarjen e pushteteve jané t€ njé réndésie dhe natyre t€ atillé qé
pashmangshém e béjné pezullimin e zbatimit té Dekretit té kontestuar, ¢éshtje
té interesit publik. Rrjedhimisht, Gjykata konsideron se ka arsye thelbésore té
natyrés sé interesit publik né kuptim té nenit 27 t€ Ligjit dhe rregullit 57,
paragrafi 4, pika (c), t€ Rregullores sé€ punés, gé justifikojné miratimin e masés
sé pérkohshme pérkitazi me Dekretin e kontestuar. Né kété aspekt, Gjykata
konstaton se miratimi i kérkesés pér masé té pérkohshme €shté me interes
publik pér Republikén e Kosovés dhe qytetarét e saj dhe i domosdoshém pér
mbrojtjen e interesit publik.

Prandaj, Gjykata, pa asnjé paragjykim ndaj pranueshmeérisé ose meritave té
kérkesés, pérfundon se kérkesa e parashtruesve pér masé té€ pérkohshme
pérkitazi me Dekretin e kontestuar té Presidentit duhet té miratohet si e bazuar
né pérputhje me arsyetimin e kétij Vendimi.

PER KETO ARSYE

Gjykata Kushtetuese e Republikés sé Kosovés, né mbéshtetje té nenit 116.2 té
Kushtetutés, té nenit 27 té Ligjit dhe té rregullit 57 t€ Rregullores sé punés, mé 1 maj
2020, me shumicé votash

VENDOS

I.  TE MIRATOJE masén e pérkohshme né kohézgjatje deri mé 29 maj
2020, nga data e nxjerrjes sé kétij Vendimi;

II. TE PEZULLOJE MENJEHERE zbatimin e Dekretit té Presidentit t&
Republikés sé Kosovés, nr. 24/2020, té 30 prillit 2020, né kohézgjatje
té€ pércaktuar né pikén I té keétij dispozitivi;

III. TUAKUMTOJE kété Vendim paléve;

IV. TE PUBLIKOJE kété Vendim né Gazetén Zyrtare, né pajtim me nenin
20.4 té Ligjit;

V. Ky Vendim hyn né fuqi menjéheré.

